
Org no.: 872 417 842 

Spørsmål til Meld. St. 20 (2023-2024) Opptak til høgare utdanning 

Eg viser til brev frå Utdannings- og forskingskomiteen 2. mai med eit spørsmål knytt til 
komiteen sin handsaming av Meld. St. 20 (2023-2024) om opptak til 
høgare utdanning.  

Spørsmål: «Det er 17 fag i videregående opplæring som kan gi realfagspoeng. Hvordan vil 
regjeringen sikre at realfagspoengene, med forslaget om reduksjon fra 4 til 2, i 
tilstrekkelig grad stimulerer til valg av de krevende realfagene (matematikk og 
fysikk) med tung faglig fordypning?» 

Eg meiner vi skal behalde tilleggspoeng for realfag av omsyn til rekrutteringa til realfaga i 
vidaregåande. Ingen realfag utover fellesfaget naturfag er obligatorisk i dei studieførebuande 
utdanningsprogramma. Fagmiljøa og elevtalet for realfag er derfor ikkje varetekne gjennom 
fellesfaga.  

Regjeringa vil justere poenga ned til halvparten av det dei er i dag, for at dei ikkje skal få for 
stor vekt i opptaket til høgare utdanning. Alle dei andre tilleggspoenga søkarar kan få, med 
unntak av poeng for førstegongsteneste, vil bli avvikla med regjeringas forslag. Det inneber 
at poeng som står igjen får større betydning enn i dag.  

Endringa frå 4 til 2 poeng totalt vil etter mitt syn ikkje påverke om søkarar vel krevjande 
realfag. Intensjonen i forslaget er å redusere den totale mengda med poeng, ikkje å endre 
forholdet mellom dei ulike realfaga. Operasjonaliseringa av denne endringa gjerast i vidare 
arbeid med opptaksforskrifta. 

Side 2 

Regjeringa vil òg sette i gang ei evaluering av effekten av realfagspoenga, og greie ut 
alternative verkemiddel for rekruttering til teknologi- og realfag der samfunnet har størst 
kompetansebehov. 
 
Med helsing 
 

 
Oddmund Hoel 


